დღეის მდგომარეობით, სსიპ სოციალური მომსახურების სააგენტოში საშტატო ნუსხით გათვალისწინებულია 285 სოციალური მუშაკის საშტატო ერთეული, მათ შორის, 23 უფროსი სოციალური მუშაკი, ასევე, საქართველოს მთავრობის 2019 წლის 4 აპრილის № 7 ოქმის შესაბამისად, 20 შრომითი ხელშეკრულებით დასაქმებული პირი (სოციალური მუშაკი).  „სოციალური მუშაობის შესახებ“ კანონის სამოქმედო გეგმით 2020 წლისათვის გათვალისწინებულია სოციალური მუშაკების რაოდენობის ზრდა 30 ერთეულით და სოციალური მუშაკების რაოდეობა იქნება 350-მდე.  ასევე, დაგეგმილია მათთვის სახელფასო ანაზღაურების მატება: 1200 ლარამდე სოციალური მუშაკებისათვის და 1400 ლარამდე უფროსი  სოციალური მუშაკებისათვის. 
იმის გათვალისწინებით, რომ მათი სამუშაო იყო ძალიან მრავალფეროვანი, ბევრი და საპასუხისმგებლო, ამასთან, მათი ანაზღაურება იყო დაბალი შეადგენდა  850 ლარს სოციალური მუშაკებისათვის და 1000 ლარს უფროსი  სოციალური მუშაკებისათვის, 2018 წელს  სსიპ სოციალური მომსახურების სააგენტოში დასაქმებული სოციალური მუშაკებმა,  გამოხატეს პროტესტი. პროტესტის აღმოსაფხვრელად საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის  სამინისტროს მიერ შექმნა 4 პუნქტიანი გეგმა, რომელიც ითვალისწინებდა: ადმინისტრაციული საქმეების სხვა თანანმშრომლებზე გადანაწილებას, უკუკავშირის და კომუნიკაციის გაძლიერებას, ტექნიკურ ხელშეწყობას,  პროფესიულ მხარდაჭერას.  
აღნიშნული გეგმის საფუძველზე:
სსიპ სოციალური მომსახურების სააგენტოს დირექტორის N04-707/ო ბრძანებით (22.03.2019წ.) "სოციალური სამუშაოს ეფექტური განხორციელების ხელშეწყობის შესახებ" ადმინისტრაციული საქმეების წარმოება საჭიროების შემთხვევაში, დაევალა ტერიტორიული ერთეულების სპეციალისტს. ხოლო 1 აპრილს აღნიშნულ ბრძანებაში სოციალური მუშაკების მოთხოვნის საფუძველზე შევიდა ცვლილება (N04-742/ო) და ბრძანებიდან ამოღებულ იქნა ტერმინი "საჭიროების შემთხვევაში". 
05.04.2019წ. ცვლილება შევიდა "ფსიქოსოციალური საჭიროებიდან გამომდინარე ექსპერტიზის ჩატარების წესისა და სტანდარტების დამტკიცების თაობაზე" საქართველოს შრომის, ჯანმრთელობისა და სოციალური დაცვის მინისტრის 2015 წლის 29 მაისის N01-16/ნ ბრძანებაში, კერძოდ, სოციალური მუშაკს მულტიდისციპლინური ჯგუფის სხვა წევერებთან ერთად კენჭისყრაში ფიზიკურად დასწრების ფორმით მონაწილეობის ვალდებულება აღარ აქვს. სოციალური მუშაკი  მონაწილეობას მიიღებს კომუნიკაციის ელექტრონული ან სხვა საშუალების გამოყენებით, რომლითაც უზრუნველყოფილი იქნება ამ ჯგუფის სხვა წევრებთან პირდაპირი კონტაქტი, რაც  დადასტურებული იქნება შესაბამისი ოქმით.  
შეიქმნა სამუშაო ჯგუფი, რომლის წევრებია არიან სსიპ საგანმანათლებლო დაწესებულებების მანდატურის სამსახურის, სოციალური მომსახურების სააგენტოსა და სამინისტროს წარმომადგენლები. ჯგუფის მიერ გაიწერება ბიზნეს პროცესი და ეფექტური თანამშრომლობის მექანიზმები.
"საჯარო სამართლის იურიდიული პირის _ სოციალური მომსახურების სააგენტოს ცენტრალური აპარატის სტრუქტურული და ტერიტორიული ერთეულების დებულებების დამტკიცების თაობაზე" დირექტორის ბრძანებაში მიმდინარე წლის 25 აპრილს შევიდა ცვლილება (N04-881/ო), რომლის საფუძველზეც ტერიოტრიულ ერთეულების ხელმძღვანელები უფრო აქტიურად ჩაერთვებიან სოციალური მუშაკების სამუშაოში.
2019 წლის 1 იანვრიდან სსიპ-სოციალური მომსახურების სააგენტოს საშტატო ნუსხით გათვალისწინებული სოციალური მუშაკების რაოდენობა გაიზარდა 30 სოციალური მუშაკის საშტატო ერთეულით. 2019 წლის 13 მაისიდან, სააგენტოს საშტატო ნუსხაში განხორციელებული ცვლილებების შედეგად, ფსიქოლოგების არსებულ რაოდენობას დაემატა ფსიქოლოგის სამი საშტატო ერთეული (გლდანი–ნაძალადევის სერვის ცენტრი, აჭარის ა/რ ფილიალი, იმერეთის სოციალური მომსახურების სამხარეო ცენტრი). გარდა ზემოაღნიშნულისა, საქართველოს მთავრობის 2019 წლის 4 აპრილის № 7 ოქმის შესაბამისად, დაემატა 20 შრომითი ხელშეკრულებით დასაქმებული პირი (სოციალური მუშაკი) საპროცესო წარმომადგენლობისა და რეინტეგრაციის პროცედურების განხორციელების მიზნით. 
სსიპ-სოციალური მომსახურების სააგენტოს სამხარეო ცენტრებსა და რაიონულ განყოფილებებში, დამოუკიდებელი კონფიდენციალური გასაუბრების ოთახების მოსაწყობად სამუშაოები უნდა განხორციელდეს სულ 29 რაიონულ განყოფილებაში. სააგენტოს 39 რაიონულ განყოფილებაში დამონტაჟდა საგანგაშო დაცვის ღილაკები (სოციალური მუშაკების მოთხოვნით). სსიპ-სოციალური მომსახურების სააგენტოს სოციალური მუშაკების ავტოსატრანსპორტო საშუალებებით მომსახურების უზრუნველყოფის მიზნით, თბილისის ხუთივე რაიონში მიმაგრებულია თითო-თითო ავტომანქანა, ხოლო რეგიონებში განაწილებულია 12 ერთეული ავტოსატრანსპორტო საშუალება. ნებისმიერი სხვა საჭიროების შემთხვევაში, დღე-ღამის განმავლობაში, ყველა ქალაქსა და რაიონში მომსახურება ხდება სააგენტოს სარგებლობაში არსებული მორიგე ავტოსატრანსპორტო საშუალებებით. 
სააგენტოს სოციალური მუშაკების ავტოსატრანსპორტო საშუალებებით მომსახურების უზრუნველყოფის მიზნით, თბილისის ხუთივე რაიონზე მიმაგრებულია თითო-თითო ავტომანქანა, ხოლო რეგიონებში განაწილებულია 10 (ათი) ერთული ავტოსატრანსპორტო საშუალება. ნებისმიერი სხვა საჭიროების შემთხევაში, დღე-ღამის განმავლობაში ყველა ქალაქსა და რაიონში მომსახურება ხდება სააგენტოს სარგებლობაში არსებული მორიგე ავტოსატრანსპორტო საშუალებებით. 
ხელფასების ზრდის შესახებ დაპირება სოციალურმა მუშაკებმა მიიღეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის  მინისტრისა და პრემიერ მინისტრისაგან და მათთვის ხელფასების ზრდა დაგეგმილია "სოციალური მუშაობის შესახებ" საქართველოს კანონის სამოქმედო გეგმის შესაბამისად. 
2020 წლისათვის სოციალური მუშაკების რაოდენობისა და ხელფასის ზრდისა გათვალისწინებით, საჭიროა  5 095 200 ლარი (327x1200x12=4 708 800 ლ. და 23x1400x12=386 4000ლ.), აქედან ------- ლარი უკვე გათვალიწინებულია 2020 წლის ბიუჯეტში.
[bookmark: _GoBack]ამასთან, აღსანისნავია, რომ საქართველოს პარლამენტის მიერ 2019 წლის 20 სექტემბერს მიღებულ იქნა საქართველოს კანონი -  „ბავშვის უფლებათა კოდექსი“ (№5004-Iს), რომელმაც კიდევ უფრო მაღალი სტანდარტი დააწესა ბავშვზე ზრუნვის საკითხებზე. 2020 წლისათვის საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის  სამინისტრო ვალდებულია შეიმუშაოს სხვადასხვა პროგრამები, კერძოდ, ბავშვის სოციალური აქტივობის, ბავშვის სოციალური ინტეგრაციის, ბავშვის ჯანმრთელობის მხარდაჭერის, ბავშვის მოხალისეობის ხელშემწყობი, ბავშვის დაცვის აღმზრდელობითი, ბავშვის ოჯახში მხარდაჭერის, ალტერნატიული ზრუნვიდან გამოსული პირების მხარდაჭერის  პროგრამები, ასევე, უნდა განხორციელდეს ზოგიერთი ფუნქცია- მოვალეობის დელეგირება მუნიციპალიტეტებზე და სოციალური მუშაობის გაძლიერება. საქართველოს კანონის  „ბავშვის უფლებათა კოდექსი“ 2019-2024 წლების სამოქმედო გეგმით გათვალისწინებულია დამატებით 200 სოციალური მუშაკის დასაქმება, რომლის ჯამური თანხა დამატებით შეადგენს 2 880 000 ლარს (200x1200x12=2 880 000 ლ.).
 






